
HCV ETIOLOGIYALI SURUNKALI GEPATIT VA JIGAR SIRROZIDA ANTIVIRUS TERAPIYASI FONIDA 
TROMBOSITLAR MIQDORINI BAHOLASH 

Тoshkent Tibbiyot Akademiyasi (Toshkent, Oʻzbekiston) 

 
Xulosa. Tadqiqot maqsadi HCV etiologiyali surunkali gepatitda antivirus terapiya fonida trombotsitlar 

miqdori va morfologiyasini baholashdan iborat. Trombotsitlar soni va morfologiyasini baholash MINDRAY 5000 
(Xitoy) gematologik analizatorida o‘tkazildi. Tadqiqot natijalari shuni ko‘rsatdiki, HCV etiologiyali JS bilan 
kasallangan bemorlarda trombotsitlar miqdori va morfologik xususiyatlarining ishonchli o‘zgarishi kuzatilib, HCV 
etiologiyali SG da bu o‘zgarishlar sustroq namoyon bo‘ldi.  

Kalit soʻzlar: surunkali gepatit, jigar sirrozi, trombotsit, anizositoz,trombositogramma. 
 
 

ОЦЕНКА КОЛИЧЕСТВА ТРОМБОЦИТОВ НА ФОНЕ ПРОТИВОВИРУСНОЙ ТЕРАПИИ ПРИ ХРОНИЧЕСКИХ 
ГЕПАТИТАХ И ЦИРРОЗЕ ПЕЧЕНИ HCV ЭТИОЛОГИИ 

 
Нуриддинова Нодира Фахриддиновна – ассистент 

Курбонова Зумрад Чутбаевна – д.м.н., доцент 
Ташкентская Медицинская Академия (Ташкент, Узбекистан) 

 
Резюме. Цель исследования — оценить количество и морфологию тромбоцитов на фоне 

противовирусной терапии при хронических гепатитах и циррозе печени HCV–этиологии. Количество и 
морфологию тромбоцитов оценивали на гематологическом анализаторе MINDRAY 5000 (Китай). 
Результаты исследования показали, что достоверные изменения количества и морфологических 
характеристик тромбоцитов наблюдаются у больных с циррозом печени HCV этиологии, а при гепатитах 
HCV этиологии эти изменения были менее выражены. 

Ключевые слова: хронический гепатит, цирроз печени, тромбоцит, анизоцитоз, тромбоци-
тограмма. 

 
 

ASSESSMENT OF THE PLATELET COUNT DURING ANTI–VIRAL THERAPY IN CHRONIC HEPATITIS AND 
LIVER CIRRHOSIS WITH HCV ETIOLOGY 

 
Nuriddinova Nodira Fakhriddinovna – assistant 

Kurbonova Zumrad Chutbaevna – D.M.Sc., associate professor 
Tashkent Medical Academy (Tashkent, Uzbekistan) 

 
 Summary. The purpose of the study was to evaluate the number and morphology of platelets during antiviral 

therapy for chronic hepatitis and liver cirrhosis of HCV etiology. The number and morphology of platelets were 
assessed using a MINDRAY 5000 hematology analyzer (China). The results of the study showed that significant 
changes in the number and morphological characteristics of platelets are observed in patients with liver cirrhosis of 
HCV etiology, and in patients with hepatitis of HCV etiology, these changes were less pronounced. 

Key words: chronic hepatitis, cirrhosis, platelet, anisocytosis, thrombocytogram. 
 
Muammoning dolzarbligi. Gemostaz tizimi-

ning fiziologiyasi jigar funksiyasi bilan chambarchas 
bog‘liq, chunki jigar hujayralari koagulyasiya va fib-
rinolitik tizimning aksariyat omillarini ishlab 
chiqaradi. Natijada ushbu a’zoning surunkali yoki 
o‘tkir kasalliklari gemostaz tizimiga chuqur ta’sir 
ko‘rsatadi. [6] 

Trombotsitlar nafaqat qon ivishida rol 
o‘ynaydi, balki organlarning rivojlanishiga va 
to‘qimalarning tiklanishiga bevosita ta’sir qiluvchi 
regenerativ xususiyatiga ega. Bu ayniqsa, jigar fao-

liyatini tiklash uchun zarur bo‘lishi mumkin va anti-
fibrotik terapiyada qo‘llaniladi [9, 10]. Biroq, so‘nggi 
yillarda gemokomponent terapiya va transfuziya 
orqali yuqadigan infeksiyalar xavfini kamaytirish uc-
hun gemostatik patologiyada qon tarkibiy qismlarini 
quyishni kamaytirish bo‘yicha tavsiyalar mavjud [5]. 

Jigar kasalligi asosan trombotsitlar yopishishi 
va agregatsiyasining noto‘g‘ri ishlashi tufayli qon 
ivish jarayonining buzilishiga olib keladi [8]. Ushbu 
disfunksiya jigardagi o‘ziga xos fermentlar va transa-
minazalarning faolligi bilan bog‘liq [4, 7]. 

Trombotsitlarning agregatsiya funksiyasining 
oshishi organospetsifik fermentlar va transaminaza-
larning faolligi oshishi bilan kuzatiladi. Transamina-
zalar faolligi oshishi esa sitolitik sindrom belgisi 
bo‘lib, bunda trombotsitlar agregatsiyasining susa-
yishi kuzatiladi [3]. 

So‘nggi o‘n yillikda koagulyasiya va fibrinoliz 
tizimlari bilan bog‘liq bo‘lgan og‘ir diffuz jigar kasal-
liklarining laboratoriya diagnostikasida sezilarli 
o‘zgarishlar qayd etildi. An’anaviy keng qamrovli 
testlarning koagulyasion buzilishlarni aniqlash uc-
hun diagnostik foydasi kamaydi [1, 2]. 

Tadqiqot maqsadi. HCV etiologiyali surun-
kali gepatit va jigar sirrozida antivirus terapiya fo-
nida trombotsitlar miqdori va morfologiyasini ba-
holash.  

Tadqiqot materiallari va usullari. Ma’lu-
motlar 2020–2023 yillarda Toshkent tibbiyot akade-
miyasi 1–klinikasi gematologiya va gepatobiliar pa-
tologiyasi bo‘limlarida HCV etiologiyali surunkali 
gepatit bilan davolangan bemorlardan olindi. Trom-
botsitlar soni va morfologiyasini baholash MINDRAY 
5000 (Xitoy) gematologik analizatorida o‘tkazildi. 

Asosiy guruhdagi bemorlar quyidagi guruh-
larga ajratildi: 1–guruh antivirus terapiya olmagan 
HCV etiologiyali surunkali gepatit, 2–guruh sofosbu-
vir va velpatasvir antivirus terapiyasi olgan HCV eti-
ologiyali surunkali gepatit, 3–guruh antivirus tera-
piya olmagan HCV etiologiyali jigar sirrozi, 4–guruh 
sofosbuvir va velpatasvir antivirus terapiyasi olgan 
jigar sirrozi bilan kasallangan bemorlar. 

Tekshiruv natijalari va muhokamasi. 
Trombotsitlar birlamchi gemostaz asosini tashkil 
etib, uning sonining o‘zgarishi yoki faoliyatining bu-
zilishi qon ivish tizimidagi jiddiy o‘zgarishlarga sa-
bab bo‘ladi. Tomir–trombotsitar gemostaz xususi-
yatlarini o‘rganish uchun umumiy qon tahlilida 
trombotsitlar miqdori tekshirildi.  

Nazorat guruhidagi 20 ta sog‘lomlarda trom-
botsitlar miqdori 234 ± 38 x109/l bo‘lsa, 1–guruh-
dagi antivirus terapiya olmagan 20 nafar bemorlarda 
trombotsit miqdori 216 ± 45 x109/l, 2–guruhdagi 
bemorlarda davolashdan oldin trombotsitlar soni 
232 ± 50 x109/l, davolashdan 1 oydan so‘ng trombot-
sit miqdori 221 ± 46 x109/l, davolashdan 3 oydan 
so‘ng 203 ± 42 x109/l ga teng bo‘ldi (1–rasm).  

 

 
 

1–rasm. HCV etiologiyali SG da AVT fonida trombotsitlar miqdori 
 
Tadqiqot natijalari shuni ko‘rsatdiki, HCV eti-

ologiyali surunkali gepatit (SG) bilan kasallangan 
bemorlarda trombotsit miqdori normal ko‘rsatkich-
lar darajasida bo‘lib, antivirus terapiyasi olgan HCV 
etiologiyali SG bilan kasallangan 30 nafar bemor-
larda 3 oy davomida AVT olgan bemorlarda trombot-
sitlar miqdori ishonchli o‘zgarmadi.  

HCV etiologiyali JS bilan kasallangan bemor-
larda 30,0% hollarda trombotsitopeniya kuzatildi. 
3–guruhdagi antivirus terapiya olmagan 20 nafar JS 

bilan kasallangan bemorlardan 3 (15%) tasida trom-
botsitopeniya kuzatildi: 17 (85%) ta bemorda trom-
botsitlar o‘rtacha miqdori 204 ± 38 x109/l, 2 (10%) 
ta bemorda 134 ± 28 x109/l,* 1 (5%) ta bemorda 
73±25 x109/l** bo‘ldi. 4–guruhdagi bemorlarga AVT 
tavsiya etilganligi uchun trombotsitlar miqdori 90 
x109/l dan kam bo‘lgan bemorlar guruhga kiritil-
madi: 22 (73,4%) nafar bemorda trombotsitlar soni 
o‘rtacha 212 ± 36 x109/l bo‘lsa, 4 (13,3%) ta 
bemorda 136 ± 30 x109/l*, 4 (13,3%) ta bemorda 98 
± 28 x109/l**ni tashkil etdi (2–rasm). 

2–rasm. HCV etiologiyali JSda trombotsitlar miqdori 
 
Antivirus terapiyasi olgan HCV etiologiyali JS 

bilan kasallangan bemorlarda AVT olishi natijasida 
20 ta bemorlarda trombotsitlarning miqdori o‘zga-
rishsiz qolgan bo‘lsa, 6 ta bemorda 3 oy davomida 
AVT olishi natijasida trombotsitlar soni o‘rtacha 136 
± 30 x109/l* dan 173 ± 36 x109/l gacha va 98 ± 28 

x109/l** dan 138 ± x109/l** oshdi va aksincha 4 na-
far bemorda 3 oy davomida AVT olishi natijasida 
trombotsitlar sonining 212 ± 36 x109/l dan 144 ± 12 
x109/l* gacha va 98 ± 28 x109/l** dan 56 ± 8 
x109/l*** kamayishiga olib keldi (3–rasm).  

 

 
 

3–rasm. HCV etiologiyali JSda AVT fonida trombotsitlar miqdori 

4–guruhdagi 22 (73,4%) nafar bemorda AVT-
dan oldin trombotsitlar soni o‘rtacha 212 ± 36 x109/l 
bo‘lsa, 1 oy AVTdan so‘ng 20 (67,7%) tasida trom-
botsitlar soni 226 ± 52 x109/l bo‘lsa, 3 oy AVT olgan-
dan so‘ng trombotsitlar soni 202 ± 38 x109/l ni tash-
kil etdi. 2 (6,7%) ta bemorda 1 oy AVTdan so‘ng 
trombotsit miqdori 168 ± 42 x109/l, 3 oy AVTdan 
so‘ng 144 ± 26 x109/l* ni tashkil qildi. 

Shu bilan birga, 4 (13,3%) ta bemorda AVT-
dan oldin trombotsit miqdori 136 ± 30 x109/l bo‘lsa, 
1 oy AVTdan so‘ng trombotsitlar soni 156 ± 32 
x109/l, 3 oy AVT olgandan so‘ng 173 ± 36 x109/l 
bo‘ldi. Bu guruhdagi 4 (13,3%) ta bemorda trombot-
sitlar soni 98 ± 28 x109/l**ni tashkil etgan bo‘lsa, 1 
oy AVTdan so‘ng 2 ta bemorda trombotsitlar soni 
114 ± 31 x109/l, 3 oy AVT olgandan so‘ng 138 ± 29 
x109/l bo‘ldi. Mazkur guruhdagi 2 ta bemorda esa 1 
oy AVTdan so‘ng trombotsitlar soni 74 ± 25 x109/l, 3 
oy AVT olgandan so‘ng 56 ± 12 x109/l bo‘ldi. 

Tadqiqot natijalari shuni ko‘rsatdiki, antivirus 
terapiyasi olgan HCV etiologiyali JS bilan kasallangan 
bemorlarda AVT olishi natijasida 20 ta bemorlarda 
trombotsitlarning miqdori o‘zgarishsiz qolgan 
bo‘lsa, 6 ta bemorda 3 oy davomida AVT olishi nati-
jasida trombotsitlar soni o‘rtacha 37 – 40 x109/l 
oshdi va aksincha 4 nafar bemorda 3 oy davomida 
AVT olishi natijasida trombotsitlar soni 42 – 68 
x109/l gacha kamaydi.  

Xulosa sifatida aytish mumkinki, HCV etiologi-
yali JS bilan kasallangan bemorlarda trombotsitlar 
miqdorining ishonchli o‘zgarishi kuzatilib, HCV etio-
logiyali SG da bu o‘zgarishlar sustroq namoyon 
bo‘ldi.  

